
lIl. OUTRAS DISPOSICIONS

CONSELLERIA DE EDUCACION, UNIVERSIDADE E FORMACION
PROFESIONAL

ORDE do 25 de xuno de 2020 pola que se aproba o calendario escolar para o
curso 2020/21 nos centros docentes sostidos con fondos publicos na Comunidade
Auténoma de Galicia.

A Lei organica 2/2006, do 3 de maio, de educacién, na redaccién establecida pola Lei
organica 8/2013, do 9 de decembro, para a mellora da calidade educativa, determina na
disposicién adicional quinta que o calendario escolar, que fixaran anualmente as adminis-
tracions educativas, comprendera un minimo de 175 dias lectivos para o ensino obrigatorio
€ que, en calquera caso, no computo do calendario escolar se incluiran os dias dedicados
as avaliaciéns previstas nos seus artigos 20.3, 21, 29 e 36.bis.

Tendo en conta que as funciéns de planificacion, regulacion e administracién do ensino
regrado son competencia da Conselleria de Educacion, Universidade e Formacion Profe-
sional, e co obxecto de fixar o calendario escolar e as actividades de fin de curso para o
curso 2020/21 nos centros docentes sostidos con fondos publicos da Comunidade Auté-
noma de Galicia, por proposta da Direccién Xeral de Educacion, Formacion Profesional e

Innovaciéon Educativa,
DISPONO:

CAPITULO |
Calendario escolar

Artigo 1. Aprobacién

Aprébase o calendario escolar para o curso 2020/21 coas especificacions que se sina-

lan nesta orde.
Artigo 2. Ambito de aplicacién

Esta orde é de aplicacion en todos os centros docentes da Comunidade Auténoma de
Galicia sostidos con fondos publicos.

Artigo 3. Duracion do curso académico

1. O curso académico abranguera desde o dia 1 de setembro de 2020 ata o0 31 de agos-
to de 2021.

2. Nos primeiros dias do mes de setembro e ata o dia 4 como maximo, realizaranse as
probas correspondentes a convocatoria extraordinaria do curso 2019/20 para o alumna-
do de educacién secundaria obrigatoria, primeiro de bacharelato e formacién profesional
basica. As sesidns de avaliacion e a entrega de cualificaciéns da devandita convocatoria

extraordinaria poderan realizarse ata o dia 7 de setembro incluido.

3. Para o alumnado de segundo de bacharelato realizaranse as probas correspondentes
a convocatoria extraordinaria do curso 2019/20 ata o dia 2 de setembro incluido. As se-
sions de avaliacion e a entrega de cualificacidons poderan realizarse ata o dia 3 de setembro

incluido.

4. Sen prexuizo do establecido no artigo 10 desta orde, nos dias en que se realicen
as probas extraordinarias sera de aplicacion o punto 107 das instrucions aprobadas pola
Orde do 1 de agosto de 1997 pola que se ditan instruciéns para o desenvolvemento do
Decreto 324/1996 polo que se aproba o Regulamento organico dos institutos de educacién
secundaria e se establece a sua organizacion e funcionamento, € o punto 127 das instru-
cions aprobadas pola Orde do 3 de outubro de 2000 pola que se ditan instrucions para o
desenvolvemento do Decreto 7/1999 polo que se implantan e regulan os centros publicos
integrados de ensinanzas non universitarias. Para tal fin, as direccions dos centros elabo-

raran o correspondente horario de gardas.

5. O alumnado de educacion secundaria obrigatoria e de bacharelato que non puide-
se matricularse no prazo ordinario podera facelo no prazo extraordinario, que rematara o
dia 10 de setembro de 2020 incluido.

Artigo 4. Comedores escolares dos centros publicos

Os comedores escolares funcionaran en educacién primaria desde o dia 10 de setem-
bro de 2020 ata o 22 de xufio de 2021 e, en educacion secundaria obrigatoria, desde o
dia 16 de setembro de 2020 ata o 22 de xufio de 2021.

Artigo 5. Actividades lectivas

1. No 2° ciclo de educacion infantil, na educacién primaria e na educacion especial, a
imparticion efectiva de clases realizarase do dia 10 de setembro de 2020 ao 22 de xufo
de 2021, ambos inclusive.

2. Na educacion secundaria obrigatoria, no bacharelato e na formacion profesional, a
imparticion efectiva de clases realizarase do dia 16 de setembro de 2020 ao 22 de xufo
de 2021, ambos inclusive. Non obstante o anterior, para o segundo curso de bacharelato
a imparticion efectiva de clases rematara de acordo coas datas previstas para a avaliacion
de bacharelato para o acceso a universidade (en diante, ABAU), consonte as modificaciéons
establecidas polo Real decreto lei 5/2016, do 9 de decembro, de medidas urxentes para a
ampliacion do calendario de implantacion da Lei organica 8/2013, do 9 de decembro, para
a mellora da calidade educativa. Teran a consideracion de dias lectivos os dedicados a
imparticion efectiva de clases e aqueles que se dediquen a realizacion das probas e ava-
liacions finais das convocatorias ordinaria e extraordinaria.

3. Nas ensinanzas de réxime especial, as actividades lectivas realizaranse entre os
dias 16 de setembro de 2020 e 30 de xuno de 2021, de acordo cos calendarios de probas
de acceso e probas de certificacion establecidos para cada unha delas.

Artigo 6. Periodos de vacacions

1. Nadal: desde o dia 23 de decembro de 2020 ata o dia 7 de xaneiro de 2021, ambos
inclusive.

2. Entroido: dias 15, 16 e 17 de febreiro de 2021.
3. Semana Santa: desde o dia 27 de marzo ata o 5 de abril de 2021, ambos inclusive.
Artigo 7. Dias non lectivos

1. Ademais das festas de ambito estatal, son dias non lectivos os festivos asi declarados
pola Conselleria de Economia, Emprego e Industria da Xunta de Galicia, en exercicio das
competencias que lle atribue o artigo 45 do Real decreto 2001/1983, do 28 de xullo, sobre
regulacién da xornada de traballo, xornadas especiais e descansos, na sua redaccion dada
polo Real decreto 1346/1989, do 3 de novembro, e as festas laborais de caracter local pu-
blicadas por resolucién da dita conselleria.

2. Nos centros en que unha ou as duas festas laborais de caracter local a que se refire
o punto anterior non coincidan con dias de clase, os consellos escolares, os consellos
sociais ou, na sua falta, os responsables dos centros de menos de tres unidades poderan
solicitar, segundo proceda, un ou dous dias non lectivos, que deberan preverse na progra-
macion xeral do centro, argumentando razéns de tradicidon, costume ou conveniencia peda-
goxica. Esta peticion debera facerse antes do dia 25 de outubro de 2020 perante a xefatura
territorial da Conselleria de Educacion, Universidade e Formacion Profesional que, logo de
informe da Inspeccién educativa e dos que coide oportunos, resolvera o que proceda.

E recomendable que os centros da mesma localidade elixan, de ser o caso, 0s mesmos
dias non lectivos, para o cal se buscara o consenso entre todos os centros para a sua se-
leccion.

3. Ademais dos anteriores, sen prexuizo do establecido no artigo 8.3 e co fin de unificar
a celebracion dos patréons de cada nivel educativo, establécese o Dia do Ensino coa consi-
deracién de non lectivo para os efectos académicos e que no curso 2020/21 se celebrara
0 7 de decembro de 2020.

Artigo 8. Conmemoracions

1. Durante o curso escolar celebraranse, como minimo, as seguintes conmemoracions:
— 20 de novembro de 2020: Dia Universal da Infancia.

— 25 de novembro de 2020: Dia Internacional contra a Violencia de Xénero.

— Do 30 de novembro ao 7 de decembro de 2020: conmemoracion da Constitucion e do
Estatuto de autonomia de Galicia.

— 3 de decembro de 2020: Dia Internacional das Persoas con Discapacidade.

— 10 de decembro de 2020: Dia da Declaracion Universal dos Dereitos Humanos.
— 24 de xaneiro de 2021: Dia Internacional da Educacion.

— 30 de xaneiro de 2021: Dia Escolar da non Violencia e da Paz.

— 8 de marzo de 2021: Dia Internacional da Muller.

— 15 de marzo de 2021: Dia Mundial dos Dereitos do Consumidor.

— Do 8 ao 12 de marzo de 2021: Semana da Prensa. Un dia desta semana traballarase
na aula con xornais.

— 7 de abril de 2021: Dia Mundial da Saude.

— Entre 0 19 ao 23 de abril de 2021: Semana do Libro.

— 2 de maio de 2021: Dia Internacional contra o Acoso Escolar.
— 9 de maio de 2021: Dia de Europa.

— Do 10 ao 14 de maio de 2021: Semana das Letras Galegas.
— 5 de xufio de 2021: Dia Mundial do Ambiente.

2. De conformidade co establecido no artigo 26.2 da Lei 2/2014, do 14 de abiril, pola
igualdade de trato e a non discriminacion de lesbianas, gays, transexuais, bisexuais e
intersexuais en Galicia, para favorecer a visibilidade e integrar de forma transversal a di-
versidade afectivo-sexual, os centros docentes sostidos con fondos publicos realizaran
actividades especificas proximas as datas de celebraciéns internacionais relacionadas co
reconecemento efectivo do dereito destas persoas.

3. Cando algunha das datas a que se refiren os puntos anteriores sexa sabado, domin-
go, festividade local ou estea incluida nalgun dos periodos de vacaciéns establecidos no
artigo 6 desta orde, a correspondente conmemoracion celebrarase o dia lectivo inmediata-
mente anterior ou posterior, segundo estableza a programacion xeral anual de cada centro.

4. As datas a que se refiren os puntos 1 e 2 son lectivas para todos os efectos e nelas
os centros deberan organizar actividades diversas, tendentes a salientar a importancia das
conmemoracions mencionadas.

CAPITULO Il
Inicio do curso

Artigo 9. Actividades de programacion

1. Desde o dia 1 de setembro de 2020 ata o inicio das clases, o profesorado dos centros
publicos, ben individualmente ben formando parte dos 6rganos de coordinacion didacti-
ca correspondentes, baixo a direccion dos seus responsables, colaborara na elaboracion
da programacion xeral anual e na revisién dos proxectos educativos e concrecions de

curriculos, participara nas reunions de ciclos, departamentos, claustros e cantas outras
actividades estean relacionadas coa organizacion do curso. Neste periodo, os departa-
mentos didacticos, os equipos de ciclo e os equipos docentes de cada curso, baixo a
coordinacién e direcciéon da respectiva xefatura de departamento, coordinacion de ciclo ou
do/da profesor/a titor/a, dedicaranse a elaborar a programacion didactica das ensinanzas
correspondentes ao ciclo, as areas, materias ou médulos integrados no departamento e a
organizar o curso escolar.

2. As direccions dos centros, a través da xefatura de estudos, velaran para que o profe-
sorado realice as funcions do punto anterior.

3. Previamente ao inicio do curso, o profesorado responsable de cada departamento,
da coordinacion de ciclo na educacion infantil e o titor ou titora de curso fara entrega da
programacion didactica & xefatura de estudos. Cando haxa mais dunha persoa titora por
curso, desenvolvera a funcion o titor ou a titora que designe a direccion, unha vez oidos
todos/as os/as titores/as de curso.

A direccién do centro remitird as programacions didacticas a Inspeccion educativa, que
comprobara a sua adecuacion ao establecido nas disposicidns vixentes.

En desenvolvemento do establecido no artigo 34 do Decreto 114/2010, do 1 de xullo,
polo que se establece a ordenacion xeral da formacion profesional do sistema educativo
de Gallicia, os centros sostidos con fondos publicos que impartan ensinanzas de formacion
profesional deberan utilizar para a elaboracion e o seguimento das programaciéns dos
modulos profesionais dos titulos establecidos ao abeiro da Lei organica 2/2006, do 3 de
maio, de educacion, a aplicacion informatica web de programaciéns. Do mesmo xeito, para
as entregas, para a supervisién e comprobacién por parte das xefaturas de departamento
e das direcciéns destes centros e da Inspeccidon educativa, tamén se debe utilizar a aplica-
cién mencionada.

4. Ao inicio de curso, o profesor ou a profesora responsable de cada departamento, da
coordinacién de ciclo na educacion infantil e o titor ou titora de curso elaborara a informa-
cion basica relativa a programacion didactica, que dara a conecer a comunidade educativa
seguindo o procedemento establecido no centro para garantir a sua publicidade. Asi mes-
mo, o profesorado informara o alumnado das programaciéns didacticas da sua area ou
materia. Esta informacién basica incluira os obxectivos, contidos, criterios de avaliacion,
procedementos e instrumentos de avaliacidn, criterios de cualificacién do ciclo ou curso

correspondente e, de ser o caso, os estandares de aprendizaxe avaliables e o grao minimo
de consecucion.

5. Nos centros pertencentes a Rede de centros integrados de formacion profesional de
Galicia, dependentes da Conselleria de Educacion, Universidade e Formacion Profesional,
seguirase o establecido no artigo 3 da Orde do 29 de xullo de 2011 pola que se desenvol-
ve o Decreto 77/2011, do 7 de abril, polo que se establece o Regulamento organico dos
centros integrados de formacién profesional competencia da Conselleria de Educacion e
Ordenacion Universitaria.

6. Nas escolas oficiais de idiomas seguirase o establecido na Orde do 5 de agosto
de 2011 pola que se desenvolve o Decreto 189/2010, polo que se establece o Regula-
mento organico das escolas oficiais de idiomas da Comunidade Auténoma de Galicia, e se
regula a organizacion e 0 acceso as ensinanzas de idiomas de réxime especial.

7. Nos conservatorios profesionais de musica e danza seguirase o disposto na Orde
do 4 de agosto de 2011 pola que se desenvolve o Decreto 223/2010, do 30 de outubro, polo
que se establece o Regulamento organico dos conservatorios elementais e profesionais de
musica e de danza da Comunidade Auténoma de Galicia.

8. Nas escolas de arte e superiores de desefo observarase o disposto na Orde do 8 de
agosto de 2011 pola que se desenvolve o Decreto 61/2011, do 24 de marzo, polo que se
establece o Regulamento organico das escolas de arte e superiores de desefio na Comu-
nidade Autbnoma de Galicia.

Artigo 10. Xornada escolar

1. A xornada escolar sera a establecida pola lexislacién vixente para cada unha das
etapas e niveis.

2. Aqueles centros que combinen o servizo de transporte escolar con outros centros
deberan establecer, coa autorizacion da xefatura territorial correspondente da Conselleria
de Educacion, Universidade e Formacion Profesional, un horario que, coas adaptaciéns
necesarias, lles permita garantir o axuste e a perfecta coordinacion dos centros con este
servizo. Estes centros comunicaranlle a xefatura territorial a proposta de horario escolar
para o curso 2020/21, que debera resolver antes do inicio das clases.

3. A xornada matinal nos centros que a tivesen concedida pola xefatura territorial para
os meses de xufio e setembro do ano académico 2019/20 considérase prorrogada para o

curso 2020/21 nos mesmos termos, sempre que non variasen as circunstancias en que foi
concedida.

CAPITULO III
Final de curso

Artigo 11. Centros que imparten educacion infantil, educacion primaria e educacion
especial

1. Actividades non lectivas.

O periodo comprendido entre o remate de imparticion de clases e 0 30 de xufio de 2021,
inclusive, sera dedicado polo profesorado, entre outras actividades, a elaborar as actas de
avaliacion, os informes individualizados, os informes para as familias e os documentos de
avaliacion que correspondan. O profesorado dedicara especial atencién a analise e valora-
cion de resultados da avaliacion do rendemento académico do alumnado. Todo o profeso-
rado dos centros publicos permanecera no centro ata o dia 30 de xufio de 2021, inclusive.

Nese periodo de tempo, logo da autorizacion da Inspeccion educativa, a direccién pode-
ra adecuar o horario do profesorado de acordo coas actividades programadas.

2. Atencidn as reclamacions contra as cualificacions ou decisions de promocion.

Sen prexuizo do anterior, as direccions dos centros deben garantir a atencioén as recla-
macions contra as cualificacions finais ou decisiéns de promocion ou titulacion, realizadas
dentro dos prazos previstos no punto 11 do capitulo IV do anexo a Orde do 22 de xullo
de 1997 pola que se regulan determinados aspectos de organizacién e funcionamento das
escolas de educacion infantil, dos colexios rurais agrupados, dos colexios de educacion
primaria e dos colexios de educacion infantil e primaria dependentes da Conselleria de
Educacion e Ordenacion Universitaria, para o alumnado de educacion infantil e primaria.

Artigo 12. Centros que imparten educacion secundaria obrigatoria, bacharelato, for-
macién profesional e ensinanzas de réxime especial

1. Calendario final do curso.

Os claustros dos centros sinalados elaboraran un calendario das actividades docentes
para o final de curso 2020/21, de acordo coas instruciéns que seguen.

As direccidons dos centros citados enviaran aos servizos territoriais de Inspeccion edu-
cativa, antes do dia 30 de abril de 2021, un resumo do calendario aprobado polo claustro,

conforme os modelos recollidos nos anexos |, Il, Ill ou IV desta orde. Nos casos en que pro-
ceda, a Inspeccion comunicara as modificacidns aos centros antes do 15 de maio de 2021

para que as direccions as dean a cofecer ao profesorado para o0 seu cumprimento.

Ademais das actividades docentes lectivas, o calendario aprobado polo claustro debera
incluir as actividades docentes referidas as probas de avaliacion, sesions de avaliacion
conxunta, recuperacions e cantas outras actividades estean relacionadas co final de curso.

2. Probas finais.

2.1. O alumnado de ESO con materias pendentes de cursos anteriores sera convocado,
de ser o caso, a unha proba final durante o mes de maio de 2021.

2.2. O alumnado de 2° de bacharelato con materias pendentes de cursos anteriores
sera convocado, de ser 0 caso, a unha proba final que se adecuara as datas previstas para
a avaliacion final de bacharelato para o acceso a universidade. A convocatoria extraordina-
ria destas probas debera realizarse antes do 22 de xuio de 2021.

2.3. As probas finais da convocatoria extraordinaria do segundo curso de bacharelato
realizaranse entre 0 16 e 0 22 de xuno de 2021.

2.4. Naqueles centros ou ensinanzas que prevexan a realizacién de probas, a direccion
do centro debera propor as datas correspondentes a xefatura territorial que corresponda,
para a sua autorizacion.

3. Sesidns de avaliacion.

3.1. As sesions de avaliacion final do alumnado de ESO, do primeiro curso de bacha-
relato, do primeiro curso da formacion profesional basica, do primeiro curso dos ciclos
formativos de formacion profesional no réxime ordinario e dos ciclos formativos no réxime
de persoas adultas deberan realizarse a partir do dia 22 de xufio de 2021.

3.2. As sesions de avaliacion final do alumnado do segundo curso de bacharelato ade-

cuaranse, na convocatoria ordinaria e na extraordinaria, as datas previstas para a ABAU.

3.3. As sesions da avaliacion extraordinaria do alumnado do segundo curso de bacha-
relato deberan realizarse a partir do dia 22 de xufio de 2021.

3.4. Para as sesions de avaliacion final do resto do alumnado, a direccion do centro
debera propor as datas correspondentes a xefatura territorial que corresponda, para a sua
autorizacion.

4. Horario do profesorado.

4.1. No segundo curso de bacharelato, no periodo comprendido desde a realizacion da
avaliacion final ordinaria ata as datas de celebracién das probas extraordinarias, o centro
educativo organizara a imparticién das clases co fin de preparar convenientemente ao
alumnado para a realizacion da ABAU e das probas extraordinarias. Con este fin, as direc-
cions dos centros quedan autorizadas para introduciren modificacions nos horarios do pro-
fesorado e dos grupos de alumnado afectados, asignandolle ao profesorado as tarefas da
sUa responsabilidade nas horas en que deixe de impartir a sua materia, segundo o cargo
ou posto que desempeiie, incluidas as gardas que se consideren necesarias.

4.2. Asi mesmo, as direccions dos centros quedan autorizadas para introduciren modi-
ficacions nos horarios do profesorado que se vexa afectado pola realizacion do modulo de
formacion en centros de traballo do alumnado, asignandolle tarefas da sua responsabilida-
de nas horas en que deixe de impartir os modulos da sua competencia, segundo o cargo
ou posto que desempefie, incluidas as gardas que se consideren necesarias.

4.3. Sen prexuizo do expresado nos puntos 4.1 e 4.2 anteriores, o profesorado dos
institutos de educacién secundaria seguira cumprindo o seu horario lectivo ata o dia 22 de
xuno de 2021, incluido. A partir dese dia e ata o dia 30 inclusive, as direccions dos institutos
de educacion secundaria poderan modificar os horarios do profesorado para adecualos as
actividades establecidas no calendario aprobado polo claustro e aceptado pola Inspeccion
educativa (entrega de cualificacions, atencion a reclamacions e cantas outras actividades
estean relacionadas co final de curso).

O profesorado dedicara especial atencion a analise e valoracion de resultados da ava-
liacién do rendemento académico do alumnado, que debera incluirse na memoria final de
curso coas propostas de mellora que correspondan. Asi mesmo, esta memoria incorporara
propostas de modificacion as programacions didacticas, especialmente no que se refire ao
grao minimo de consecucion dos estandares de aprendizaxe, estratexias metodoldxicas e
criterios de cualificacion, promocidn e titulacion.

4.4. Durante o mes de xuno, as direccions dos centros publicos de ensinanzas de réxi-
me especial poderan adaptar os horarios do profesorado as necesidades especificas de

cada centro. Tal adaptacion non podera supor variacion do numero global de horas sema-
nais de permanencia no centro previsto no horario lectivo de cada profesor ou profesora.

4.5. Durante o curso académico, nos centros pertencentes & Rede de centros integra-
dos de formacion profesional de Galicia, dependentes da Conselleria de Educacion, Uni-
versidade e Formacion Profesional, o horario do profesorado adaptarase as necesidades
que permitan cumprir coas actividades formativas e accions establecidas para cada area
funcional e/ou departamento segundo o plan anual.

5. Atencidén as reclamacions contra as cualificacions ou decisions de promocion ou titu-
lacion.

As direccions dos centros deben garantir a atencién as reclamacions contra as cualifica-
cions finais, de conformidade co procedemento establecido na normativa vixente.

Artigo 13. Actas de avaliacion final

1. As secretarias dos centros deberan remitir & xefatura territorial correspondente foto-
copias autenticadas das actas de avaliacion final de todos os cursos do seu centro e dos
centros privados adscritos, de ser o caso, antes do dia 15 de xullo de 2021.

2. As actas correspondentes aos cursos que tefian convocatoria extraordinaria en xufio
enviaranse antes do dia 15 de xullo de 2021.

3. As actas correspondentes aos cursos que tefian convocatoria extraordinaria en se-
tembro enviaranse antes do dia 16 de setembro de 2021.

CAPITULO IV
Outras disposicions

Artigo 14.  Memorias de fin de curso

1. As direccions dos centros que impartan educacion infantil e/ou educacién primaria
enviaran ao Servizo Territorial de Inspeccién Educativa respectivo, antes do dia 10 de xullo
de 2021, a memoria anual do centro a que se refire o punto 5 do capitulo | do anexo a cita-
da Orde do 22 de xullo de 1997.

2. As direccions dos centros publicos integrados enviaran ao Servizo Territorial de Ins-
peccion Educativa respectivo, antes do dia 10 de xullo de 2021, a memoria anual do centro

a que se refire o punto 43 das instrucions aprobadas pola citada Orde do 3 de outubro
de 2000.

3. As direcciéns dos institutos de educacién secundaria enviaran ao Servizo Territorial
de Inspeccion Educativa respectivo, antes do dia 10 de xullo de 2021, a memoria anual
do centro a que se refire o punto 43 das instrucidéns aprobadas pola citada Orde do 1 de
agosto de 1997.

4. As direccidns dos centros de ensinanzas de réxime especial, conforme o establecido
na normativa especifica que lle é de aplicacion a cada ensinanza, elaboraran ao longo do
mes de xufio de 2021, logo do informe dos respectivos claustros, unha memoria que recolla
0 grao de consecucion dos obxectivos fixados na programacion xeral anual, as dificultades
atopadas e as medidas correctoras introducidas, de ser o caso. A devandita memoria, con
informe do consello escolar do centro, enviarase ao Servizo Territorial de Inspeccién Edu-
cativa respectivo antes do 10 de xullo de 2021 e terase en conta a hora de elaborar a pro-
gramacion do curso seguinte, sobre todo para programar novamente obxectivos non aca-
dados ou acadados parcialmente no curso anterior e artellar novos medios para logralos.

5. As direccidons dos centros pertencentes 4 Rede de centros integrados de formacion
profesional de Galicia, dependentes da Conselleria de Educacién, Universidade e Forma-
cion Profesional seguiran o establecido no artigo 12 da Orde do 29 de xullo de 2011.

Disposicion adicional primeira. Modificacion do calendario escolar e comedores es-
colares

As xefaturas territoriais, por circunstancias concretas de organizacion, poderan autori-
zar a modificacion das datas de comezo e remate das actividades lectivas e de funciona-
mento dos comedores escolares.

Calquera modificacion que se precise facer no calendario escolar debera ser solicitada,
polo menos con quince dias de antelacion, polo centro interesado a xefatura territorial que,
logo do informe da Inspeccion educativa e dos que coide oportunos, resolvera o proceden-
te.

Disposicion adicional segunda. Periodo de adaptacion do alumnado de educacion
infantil que se incorpora por primeira vez ao centro

O periodo de adaptacién do alumnado de educacion infantil que se incorpora por primei-
ra vez ao centro, ao cal se refiren o punto 1.8 do capitulo VI do anexo a Orde do 22 de xullo
de 1997 pola que se regulan determinados aspectos organizativos e de funcionamento das

escolas de educacion infantil, dos colexios rurais agrupados, dos colexios de educacion
primaria e dos colexios de educacion infantil e primaria dependentes da Conselleria de
Educacion e Ordenacion Universitaria, o punto 53 das instruciéns que regulan a organi-
zacién e o funcionamento dos centros publicos integrados, aprobadas pola Orde do 3 de
outubro de 2000 pola que se ditan instruciéns para o desenvolvemento do Decreto 7/1999,
polo que se implantan e regulan os centros publicos integrados de ensinanzas non univer-
sitarias, e o artigo 3 da Orde do 25 de xufio de 2009 pola que se regulan a implantacion, o
desenvolvemento e a avaliacion do segundo ciclo da educacién infantil na Comunidade Au-
tébnoma de Galicia, tera a minima duracion posible que permita acadar os seus obxectivos
e, en todo caso, non se prolongara mais ala do dia 30 de setembro de 2020. Esta medida
podera aplicarse, de xeito excepcional, tamén a outros alumnos e alumnas da etapa que o
precisen para facilitarlle a volta as aulas.

Disposicion adicional terceira. Desenvolvemento e execucion

Autorizase a persoa titular da Direccion Xeral de Educacion, Formacion Profesional e
Innovacion Educativa para ditar as disposicions que sexan necesarias para o desenvolve-
mento e a execucion desta orde.

Disposicion adicional cuarta. Adscricién funcional en educacién primaria

Para os Unicos efectos da adscricion funcional do profesorado do corpo de mestres e co
obxecto de respectar o dereito de cada grupo de alumnos e alumnas a manter o0 mesmo
titor durante dous cursos na educacion primaria, este dereito entenderase referido a primei-
ro e segundo curso, terceiro e cuarto curso, e quinto e sexto curso.

Disposicion derradeira unica. Entrada en vigor

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 25 de xufio de 2020

Carmen Pomar Tojo
Conselleira de Educacion, Universidade e Formacion Profesional

ANEXO |
Resumo do calendario de actividades de xuiio. Curso 2020/21

Of/a director/a do IES/CPICIFP ...,
pon no seu cofiecemento que o calendario de actividades docentes programadas para o
final do curso, aprobado polo claustro, recolle o seguinte:

As datas das sesions de avaliacion final seran do ao

Para a ESO — - -

O ultimo dia de clase sera o
Para 1° curso de As datas das sesions de avaliacion final seran do ao
bacharelato O ultimo dia de clase sera o

As datas das sesions de avaliacion final seran do ao

Para 2° curso de

O ultimo dia de clase sera o
bacharelato

As datas das sesions da avaliacion extraordinaria seran do ao

Para 1° curso de As datas das sesions de avaliacion final seran do ao
formacion profesional no
réxime ordinario O Ultimo dia de clase sera o
o] . . .y . .
Para 2° curso de As datas das sesions de avaliacion final seran do ao

formacién profesional nos
ciclos de 2.000 horas no
réxime ordinario

O ultimo dia de clase sera o

Para formacion As datas das sesions de avaliacion final seran do ao
profesional no réxime de
persoas adultas O ultimo dia de clase sera o

Para 1° curso de ciclos | As datas das sesions de avaliacion final seran do ao
de formacion profesional
basica O ultimo dia de clase sera o

Para 2° curso de ciclos As datas das sesions de avaliacion final seran do ao

de formacion profesional
basica O ultimo dia de clase sera o

................................ ) e de .. de 2021

ANEXO Il
Resumo do calendario de actividades de xuiio. Curso 2020/21

Of/a director/a da Escola de Arte e Superior de Deseno ..........cccceeeeeeeiiiiiie
..................... /Escola Superior de Conservacion e Restauracion de Bens Culturais pon no
seu cofecemento que o calendario de actividades docentes programadas para o final de
curso, aprobado polo claustro, recolle o seguinte:

O ultimo dia de clase sera o

As datas das sesions de avaliacion final seran do ao

................................ y e d€ .. de 2021
Ola director/a,
ASUO. i
Inspector/a de Educacién

ANEXO Il

Resumo do calendario de actividades de xuino. Curso 2020/21

Of/a director/a da Escola Oficial de Idiomas ...
............ pon no seu coiecemento que o calendario de actividades docentes programadas
para o final de curso, aprobado polo claustro, recolle o seguinte:

O ultimo dia de clase sera o

As datas das probas da convocatoria ordinaria de xufio seran do ao

................................ ) d@ .. de 2021

Inspector/a de Educacién

ANEXO IV
Resumo do calendario de actividades de xuiio. Curso 2020/21

Of/a director/a do Conservatorio de Musica/Conservatorio de Danza ..........................
............................................................ pon no seu cofecemento que o calendario de ac-
tividades docentes programadas para o final de curso, aprobado polo claustro, recolle o
seguinte:

O ultimo dia de clase sera o

As datas da avaliacion conxunta do alumnado seran do ao

As probas de acceso realizaranse do ao

................................ y e de e de 2021

Inspector/a de Educacion

